
                                                                                                                                  Data  

 

PROCESVERBAL – Tipi i kontratës - Mall 

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM   

(Ky procesverbal është për efekt publikimi bashkë me dokumentet e tenderit) 

 

 

 

OBJEKTI I PROCEDURËS: “Blerje pajisje informatike dhe elektronik”  

 

KODI PËRKATËS NË FJALORIN E PËRBASHKËT TË PROKURIMIT (CPV):Pajisje 

elektronike 31710000‐6 

 

 

 

VLERA E FONDIT LIMIT: 2.900.000(dy milion e nenteqind mije) 

 

 

 

Në bazë të nenit 21, pika 2, të Ligjit nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021“Për miratimin e rregullave të prokurimit 

publik”,autoriteti/enti kontraktor Shoqeria Rajonale Ujesjelles Kanalizime Pogradec ka 

hartuar proçesverbalin për argumentimin dhe miratimin e specifikimeve teknike dhe kritereve 

për kualifikim për procedurën e sipërcituar, me përmbajtjen si më poshtë: 

 

 

I. KRITERET E VEÇANTA TË KUALIFIKIMIT 

1. Kandidati/Ofertuesi duhet të dorëzojë: 

a. Sigurim oferte, sipas Shtojcës 3; 

b. Formulari përmbledhës i vetdeklarimit sipas shtojcës 8. 

c. Formulari i ofertës dhe çmimit, sipas shtojcës 1 dhe 2. 

 

Argumentimi: Kërkesat e mësipërme bazohen në nenet 76, 82 dhe 83 të LPP, nenet 26 e 30, të 

VKM nr. 285, datë 19.05.2021 “Për miratimin e rregullave të prokurimit publik”. 

 

2. Kandidati/Ofertuesi duhet të dorëzojë: 

2.1. Përshtatshmëria për të kryer veprimtarinë profesionale (nëse është e aplikueshme):  

 

2.2. Kapaciteti ekonomik dhe financiar:   

2.2.1  Për të provuar kapacitetet financiare dhe ekonomike, operatorët ekonomikë duhet të 

paraqesin vërtetim për xhiron vjetore për 3 vitet e fundit financiare 2019, 2020, 2021, ku 

vlera e xhiros për të paktën një nga vitet e periudhës së kërkuar duhet të jetë jo më e 

vogël se 20% e vleres se fondit limit. 

 

Argumentimi: Kërkesa e mësipërme është përcaktuar bazuar në vlerën e fondit limit të kësaj 

proçedure, si dhe bazuar në nenin 77, pika 3, e LPP, si dhe  nenin 43, tëVKM nr. 285, datë 

19.05.2021 “Për miratimin e rregullave të prokurimit publik”.  

Përcaktimi i vlerës së kërkuar argumentohet si më poshtë: 

Sipas nenit 43, pika 2, gërma b) e VKM nr. 285, datë 19.05.2021 për MRRPP,vlera e xhiros 

minimale vjetore që u kërkohet operatorëve ekonomikë nuk mund të tejkalojë vlerën e 

parashikuar të kontratës, në proçedurat e prokurimit ndërmjet kufirit të lartë dhe të ulët monetar. 

Nëpërmjet kësaj kërkese vërtetohet besueshmëria dhe kapacitetet financiare që ka një operator 

ekonomik ofertues nëpërmjet xhiros të realizuar në një nga këto tre vitet e fundit. Është e 

rëndësishme që ofertuesi para se të dorëzojë ofertën të kuptojë dhe të vlerësojë 

aftesitë/mundësitë e tij që lidhen me kapitalin e nevojshëm për ekzekutimin me sukses të një 

kontrate të kësaj përmase që AK po prokuron. Duke qenë një kontratë e rëndësishme me pajisje 

specifike të nevojshme, kërkohet vlera maksimale e lejuar.  

(Shënim:Duke qenë se aktet ligjore dhe nënligjore parashikojnë një marzh për vlerën e xhiros që 

mund të kërkohet, autoritetet/entet kontraktore duhet të argumentojnë vlerën e kërkuar të xhiros 

brenda këtij marzhi). 

 

Përcaktimi i viteve të kërkuara për paraqitjen e vërtetimit të xhiros vjetore është bërë bazuar në 

nenin 29, të Ligjit Nr.8438, datë 28.12.1998 “Për tatimin mbi të ardhurat”, i ndryshuar. 

(Shënim: citoni dispozitën përkatëse të legjislacionit tatimor, ku përcaktohen afatet për 

paraqitjen nga tatimpaguesit të deklaratës vjetore pranë organeve tatimore). 

 

 

2.2.2  Operatori ekonomik duhet të paraqesë bilancet vjetore, për 3 vitet e fundit financiare  të 

certifikuar nga organet tatimore, ku bilancet e dy viteve të njëpasnjëshme, nuk duhet të 

kenë raport negativ ndërmjet aktivit dhe pasivit. 

 

Argumentimi:Kërkesa e mësipërme është përcaktuar bazuar në nenin 77, pika 3, e LPP, si dhe  

nenit 43, pika 4, të VKM nr.285, datë 19.05.2021 “Për miratimin e rregullave të prokurimit 

publik”.  

Përcaktimi i viteve të kërkuara për paraqitjen e bilanceve është bërë duke iu referuar 

legjislacionit të fushës, konkretisht, nenit 9, të Ligjit Nr.25/2018, “Për kontabilitetin dhe pasqyrat 

financiare”,  
 

(Shënim: citoni dispozitën përkatëse të legjislacionit tatimor, ku përcaktohen rastet kur personat 

juridikë kanë detyrimin që të kryejnë auditimin ligjor të pasqyrave financiare vjetore, përpara 

publikimit të tyre, nga eksperte kontabël ose shoqëri audituese). 

 

 

2.3 Aftësitë teknike dhe profesionale:   

 



3 
 

2.3.1 Operatori ekonomik duhet të paraqesë dëshmi për furnizimet e mëparshme të ngjashme, të 

kryera gjatë tre viteve të fundit nga data e shpalljes së njoftimit të kontratës, në një vlerë jo më 

të vogël  se 40 % të vlerës së fondit të limit të kësaj kontrate.  

 

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a) për përvojën e mëparshme të realizuar me sektorin publik, operatori ekonomik duhet të 

paraqesë vërtetime të lëshuara nga një ent publik për përmbushjen me sukses të kontratës, 

ku të shënohen vlera, afati i përfundimit të kontratës dhe fatura tatimore të shitjes sipas 

kërkesave të legjislacionit në fuqi, ku shënohen datat, shumat dhe sasitë e mallrave të 

furnizuara, ose 

b) për përvojën e mëparshme të realizuar me sektorin privat, operatori ekonomik duhet të 

paraqesë fatura tatimore të shitjes të plotësuara sipas kërkesave të legjislacionit në fuqi, 

dhe të deklaruara në organet tatimore, ku të shënohen datat, shumat dhe sasitë e mallrave 

të furnizuara. 

 

Argumentimi:Kërkesa e mësipërme është përcaktuar bazuar në nenin 77 të ligjit nr. 162, datë 

23.12.2020 “Për prokurimin publik” dhe nenit 40, pika 4, të VKM nr. 285, datë 19.05.2021 “Për 

miratimin e Rregullave të Prokurimit Publik”. Me anë të këtij kriteri kërkohet që operatorët 

ekonomikë të dëshmojnë që kanëpërvojën e nevojshme për të zbatuar kontratën, prandaj është 

kërkuar që furnizimet  e mëparshme të ngjashme të jenë ne vlerën jo më pak se 40 % të vlerës së 

fondit limit,që është brenda vlerës kufi të përcaktuar në nenin e sipërcituar. 

 

Përcaktimi i vlerës së kërkuar për kontratat e ngjashme argumentohet si më poshtë: 

Përcaktimi i vlerës së kërkuar për kontratat e ngjashme është vendosur në vlerën limit të kufirit të 

vlerës të përcaktuar në rregullat e prokurimit publik, duke qenë një kontratë e rëndësishme me 

pajisje specifike të nevojshme për Fakultetin e Shkencave te Natyres, mbështetur në sasinë dhe 

cilësinë e mallrave objekt prokurimi. Kjo kërkesë i shërben AK për të treguar se ofertuesit me 

kapacitetet e tyre kanë realizuar kontrata të ngjashme me objektin që prokurohet në vlerën jo më 

të vogël se 40 % të fondit limit, në afat dhe me cilësi dhe rrit besueshmërinë mbi përvojën që ka 

ofertuesi në treg. Përvoja e ngjashme është një “kompetencë thelbësore”, ndaj operatorët 

ekonomikë duhet të paraqesin dëshmi të tilla si  referenca/fatura tatimore, për ta provuar kryerjen 

e tyre qoftë me sektorin privat dhe atë publik. 

Shënim: Duke qenë se aktet ligjore dhe nënligjore parashikojnë një marzh për vlerën e 

kontratave të ngjashme që mund të kërkohet, autoritete/entet kontraktore duhet të argumentojnë 

vlerën e kërkuar të kontratave të ngjashme  brenda këtij marzhi. 

 

2.3.2  Operatori ekonomik duhet të zotërojë liçencë profesionale të shoqërisë, e vlefshme, për 

realizimin e objektit të kontratës, të lëshuar nga MPPT/MTI ose nga institucionet e 

autorizuara me ligj, me kategoritë e mëposhtme: 

 

- NS 14 A   Impiante te brendshme, elektrike, telefoni, radiotelefoni TV etj     

 

Operatorët e huaj duhet të bëjnë ekuivalentimin e liçensave profesionale që disponojnë të 

lëshuara nga vendi i origjinës, pranë Ministrisë së Infrastruktures dhe Energjise (ose Ministrisë 

kompetente të kohës) Republika e Shqipërisë. (Mbështetur në Rregulloren për kriteret dhe 

procedurat e dhënies së licensave profesionale të zbatimit, klasifikimit dhe disiplinimit të 

subjekteve juridike që ushtrojnë veprimtari ndërtimi, e miratuar me VKM-në nr.42, datë 

16.01.2008).  

Argumentimi: Kërkesa e mësipërme bazohet në nenin 77, pika 1/a dhe 2, të LPP; në nenin 40, 

pika 5/a,  të VKM nr.285, datë 19.05.2021 “Për miratimin e rregullave të prokurimit publik”, në 

Ligjin nr.8402, datë 19.09.1998 “Për kontrollin dhe disiplinimin e punimeve të ndërtimit” të 

ndryshuar, në VKM nr.42, datë 16.2.2008 “Për miratimin e rregullores për kriteret dhe 

procedurat e dhënies së licencave profesionale të zbatimit, klasifikimit dhe disiplinimit të 

subjekteve juridike që ushtrojnë veprimtari ndërtimi” i ndryshuar, si dhe në VKM nr.759, datë 

12.11.2014 “Për Licencimin Profesional të Individëve dhe Personave Juridikë që do të ushtrojnë 

veprimtari në Fushën e Studimit e të Projektimit në Ndërtim dhe Mbikqyrjes e Kolaudimit të 

Punimeve të Zbatimit në Ndërtim, sipas modelit të lëshuar nga MPPT/MTI/MEI apo Ministria 

kompetente e linjës. Me anë të këtij kriteri kërkohet që operatorët ekonomikë të dëshmojnë se 

disponojnë licencat profesionale që parashikohen nga legjislacioni në fuqi për prodhimin dhe/ose 

furnizimin e mallrave gjatë punimeve, objekt i kontratës, të lëshuara nga autoritetet kompetente 

shtetërore. 

(shënim- përcaktoni, nëse parashikohet nga legjislacioni në fuqi, llojin e licencës së nevojshme 

që lidhet me objektin e prokurimit, si dhe institucionin që lëshon licencën e kërkuar). 

(shënim - përcaktoni aktin ligjor ose nënligjor specifik dhe nenin përkatës, që parashikon 

licencimin e subjekteve, në lidhje me veprimtarinë përkatëse të furnizimit, ose nëse është rasti të 

prodhimit të mallrave objekt prokurimi, që lidhet me objektin e kontratës së prokuruar).  

 

Kërkesa e mësipërme për liçencim në mbështetje të kuadrit ligjor në fuqi, është në përputhje me 

natyrën (kontratë malli+pune) dhe volumin e kontratës, është marrë parasysh fakti se vetëm 

subjektet e licensuara nga institucioni kompetent për realizimin e kesaj kontrate mund të marrin 

pjesë në procedurën që po zhvillojmë, ku ndërthuret furnizimi i mallrave me instalimet dhe 

vendosjen e tyre. Përcaktimi i kategorive të liçensave është bërë duke patur parasysh 

specifikimet teknike, preventivin e volumet, larmishmërinë e zërave të punës (punime rrjeti per 

vendosjen e akses kontrolleve, etj.). Përcaktimi i nivelit të klasifikimit është vendosur (A) bazuar 

në vlerën e preventivit sipas zërave përkatës, që nuk e kalojnë nivelin deri në 20 milion lekë. 

Kështu, 

- NS 14A (Impiante të brëndshme elektrike, telefoni, radiotelefoni, TV, etj.) është kërkuar 

pasi do të ndërtohen impiante të brendshme komunikimi dhe aksesi, ku konsiderohet montimi, 

mirëmbajtja dhe istrukturimi i linjave . 

. 

2.3.3 Operatori Ekonomik ofertues duhet të ketë numrin e nevojshëm të punonjësve për 

realizimin dhe zbatimin e kontratës. Numri mesatar vjetor i punonjësve të siguruar duhet 

të jetë jo më pak se 3 (tre) punonjës, si vijon: 

- 1 (një) specialist i certifikuar për sistemin e menaxhimit të politikave të sigurisë dhe 

aksesit në rrjet (ose ekuivalent). 

- 1 (një) specialist i çertifikuar për sistemin e akses kontrrollit te brandit qe oferton  

(ose ekuivalent). 

- 1 (nje) specialist ose teknik të fushës, të pajisur me kartela të sigurimit teknik nga 

I.SH.T.I. ose nga institucione ekuivalente me të. 

 

Disponimi i punonjësve do të dëshmohet nëpërmjet paraqitjes së Formularit Përmbledhës të 

Vetëdeklarimit. Dokumentet që duhet të paraqiten nga operatori ekonomik fitues, përpara se AK 

të lidhë kontratën janë: 

- Kontratë pune të vlefshme; 

- diploma ose dëshmi/çertifikata kualifikimi profesionale përkatëse për secilin specialitet, 

të lëshuar nga institucione të liçensuara nga Republika e Shqipërisë ose ekuivalent. 

- Një specialist apo teknik, mund të ketë 1(një) ose disa certifikime. 

 

Argumentim: Në bazë të pikës 4, të nenit të 77, të ligjit nr. 162, datë 23.12.2020 “Për prokurimin 

publik” dhe nenit 40, pika 5, gërma b) dhe c) të VKM nr. 285, datë 19.05.2021, “Për miratimin e 

Rregullave të Prokurimit Publik”, me anë të këtij kriteri kërkohet që operatorët ekonomikë të 

dëshmojnë që kanë fuqinë punëtore të nevojshme për ekzekutimin e objektit të prokurimit, që ka 

në dispozicion apo që mund t’i vihen në dispozicion operatorit ekonomik për të përmbushur 

kontratën. 

 

Numri i kërkuar i punonjësve është përllogaritur si më poshtë: 
 

Kërkesat e mësipërme janë të domosdoshme, pasi tregon se operatorët ekonomikë disponojnë një 

staf tekniko-profesional prej 3 punonjësish të kualifikuar me diplomat apo çertifikatat e cilësuara 

më sipër në fushën e objektit që prokurohet, që do të angazhohen për të realizuar detyrat 

specifike, për të përmbushur me sukses dhe në kohë kontratën brenda një periudhe prej 10 

ditësh, bazuar në zërat e preventivit sasitë dhe specifikimet teknike të pajisjeve që nevojiten për 

t‘u furnizuar dhe instaluar, konfiguruar dhe që do të mbikqyrin të gjithë procesin nga porositja, 

magazinimi, transportimi deri te instalimi dhe trajnimi i stafit që do të kenë në përdorim këto 

pajisje.  

Specialistët e kërkuar pranohet të jenë të çertifikuar edhe nga trupa të tjerë ekuivalent, por 

mjafton të jenë të çertifikuar për njohuri të ngjashme me ato të kërkuara më sipër, duke mos 

kufizuar OE që gjenden në treg për tu çertifikuar vetëm pranë një trupe, pasi për procedurën tonë 

do të realizohet infrastrukture rrjeti Interneti, Serverash, do të realizohet një sistem ku do të 

transmetohen të dhëna, gjithmonë sipas specifikimeve përkatëse të objektit të prokurimit. Kështu 

- 1 (një) specialist i certifikuar për sistemin e menaxhimit të politikave të sigurisë dhe aksesit 

në rrjet (ose ekuivalent), është i domosdoshëm qe AK të sigurohet dhe garantohet se zgjidhja 

e ofertuar nga OE të jetë e sigurtë nga sulmet e brendshme apo të jashtme, duke garantuar 

siguri të plotë për sistemin dhe infrastrukturen e rrjetit qe do te instalohet, nisur nga natyra e 

objektit te prokurimit, rëndësia dhe vlera e investimit për këtë procedurë, si dhe kërkesave 

teknike. Certifikimi per specialist te menaxhimit të politikave të sigurisë dhe aksesit në rrjet 

është një standard ndërkombëtar i njohur që garanton ekspertizwn teknike dhe njohuri të 

thella profesionale për këto shërbime specifike. 

- 1 (një) specialist i çertifikuar për sistemin e akses kontrrollitduke qenë se pjesë e prokurimit 

është Sistem i akses kontrrolli, është gjykuar i nevojshëm që OE të ketë në stafin e tij një 

specialistë në përputhje me specifikimet dhe zërat e parashikuar në preventiv, për të 

garantuar dhe siguruar punimet nga problematikat e ndryshme që mund të ndodhin gjatë 

zbatimit dhe funksionimit.  

- 1 (nje) specialist ose teknik të fushës, të pajisur me kartela të sigurimit teknik nga I.SH.T.I. 

ose nga institucione ekuivalente me të, janë gjykuar të nevojshëm duke vlerësuar llojin, 

volumet e punimeve dhe afatin e zbatimit, që krahas stafit të mësipërm, OE pjesëmarrës për 

kryerjen e këtij Investimi duhet të ketë punonjës, specialistë të fushës objekt prokurimi me 

kohë të plotë, të pajisur me dëshmi kualifikimi të sigurimit teknik nga I.SH.T.I. ose nga 

institucione ekuivalente me të. 

 

(Shënim- Specifikoni proceset, veprimtaritë apo shërbimet që kërkohen për realizimin e kontratës 

së furnizimit të mallrave, si dhe numrin e punonjësve të nevojshëm në çdo rast, bazuar në 

analizën e kryer). 

2.4       Kërkesa të tjera të veçanta për kualifikim: 

2.4.1  Operatori ekonomik duhet të jetë i pajisur me çertifikata cilësie të lëshuara nga një organ 

i vlerësimit të konformitetit, i akredituar nga organizmi kombëtar i akreditimit i vendit ku 

është akredituar ose nga organizma ndërkombëtare akreditues të njohur nga Drejtoria e 

Përgjithshme e Akredimit në Shqipëri (DPA). Çertifikatat që kërkohen duhet të jenë të 

vlefshme në kohën e zhvillimit të tenderit dhe të përfshijnë objektin e prokurimit: 

- ISO 9001:2015 (ose ekuivalente), lidhur me sistemin e menaxhimit të cilësisë. 

 

Argumentim: Kërkesa e mësipërme është përcaktuar bazuar nenet 36 dhe 79 të Ligjit nr.162, 

datë 23.12.2020 “Për prokurimin publik” dhe nenet 40, pika 8 dhe 44, pika 1 të VKM nr.285, 

datë 19.05.2021 “Për miratimin e Rregullave të Prokurimit Publik”, me anë të këtij kriteri 

kërkohet që operatorët ekonomikë të dëshmojnë që kanë mundësitë për ekzekutimin e objektit të 

prokurimit dhe siguron qëndrueshmërinë e shërbimeve, si dhe vlen në vazhdimësi për realizimin 

e kërkesave të AK nëpërmjet zbatimit efektiv të sistemeve përkatëse.  

 

Vendosja e çertifikatave të kërkuara më sipër është bërë mbështetur në specifikimet teknike dhe 

në varësi të zërave përkatës të preventivit.  Është e nevojshme që operatorët ekonomikë të jenë të 

çertifikuar nga organizata kombëtare/ndërkombëtare të cilat garantojnë një nivel të pranuar të 

menaxhimit, sa kohë që veprimtaria e tyre ka ndikim të drejtpërdrejtë mbi to. Këto standarde 

aplikohen për kompani të ndryshme përfshirë këtu edhe shoqëritë që ushtrojnë aktivitet tregtar, 

pavarësisht nëse janë prodhuese apo importuese, madhësisë apo kompleksitetit që ato kanë ose 

fushës së veprimtarisë që ato ushtrojnë.  

Certifikimi  ISO 9001 na shërben për të na treguar sistemin e administrimit të shoqërisë, e cila 

shërben për të verifikuar dhe garantuar që OE i interesuar është në gjëndje të kryejë realizimin e 

kontratës në fjalë në mënyrë cilësore dhe të plotë, bazuar në organizimin e brendshëm për 

menaxhimin sa më të mire të cilësisë implementuese. 

 

2.4.2 Operatori ekonomik duhet të paraqesë autorizimin e prodhuesit/ve ose nga distributori i 

autorizuar i prodhuesit, për mallrat që janë objekt prokurimi. Autorizimi duhet të 

përmbajë të dhëna të plota si, telefoni/e-mail/website, nënshkrimin dhe emrin e zyrtarit 

përgjegjës dhe vulën e subjektit, të nevojshme për Autoritetin Kontraktor në rast 

verifikimi nga ana e tij (të përkthyera në shqip e noterizuara). 

 

2.4.3 Operatori ekonomik duhet të paraqesë një vetdeklarim që:  

- garancia e pajisjeve do të jetë jo më pak se 1 vit ose më shumë nëse kërkohet ndryshe 

në specifikimet teknike, nga momenti i lëvrimit të tyre. 

 

 

Argumentim: Kërkesa e mësipërme është përcaktuar bazuar në nenet 36 dhe 77, të Ligjit nr.162, 

datë 23.12.2020 “Për prokurimin publik” dhe nenit 40, pika 8, të VKM nr. 285, datë 19.05.2021, 

“Për miratimin e Rregullave të Prokurimit Publik”, me anë të këtij kriteri kërkohet që operatorët 

ekonomikë të garantojnë AK se mallrat që do të furnizojë do të jenë origjinale e cilësore, pra 

lidhet drejtpërdrejtë me aftësitë organizative, reputacionin dhe besueshmërinë e OE ofertues për 

aftesitë teknike.  

 

Autoriteti kontraktor, duke qenë se është përfituesi direkt i kontratës objekt prokurimi, është në 

të drejtën e tij të garantohet se operatorët ekonomikë pjesëmarrës dëshmojnë origjinalitetin e 

mallrave të furnizuara, e rrjedhimisht mund t’u kërkojë ofertuesve të paraqesin dokumentacion 

lidhur me origjinën e mallrave të lëshuara direkt nga prodhuesi apo nga distributori i autorizuar i 

tyre. Kështu autorizimi i prodhuesit apo distributorit të autorizuar, tregon nëse OE kanë 

mundësinë të ofrojnë mallra origjinale, në cilësi dhe me standarde ndërkombëtare, duke 

garantuar edhe gjatw periudhws sw garancisw mbështetjen e kompanisë prodhuese/distributor 

gjatë procesit të furnizimit/instalimit dhe mirëmbajtjes, me qëllim verifikimin e origjinës së 

mallrave dhe të dhënave të tjera të deklaruara.  

Deklarata është kërkuar për ti dhënë sigurinë AK që OE ofertues do të mbulojë dëmtimet brenda 

periudhës së garancisë.   

(Shënim: Autoriteti/enti kontraktor, në varësi të natyrës së  objektit të prokurimit, mund të 

përcaktojë kritere të tjera të vecanta,  të cilat i vlerëson të nevojshme për ekzekutimin me sukses 

të kontratës, duke argumentuar teknikisht dhe ligjërisht çdo kriter, duke përcaktuar, sipas rastit, 

aktin ligjor/nënligjor që parashikon domosdoshmërinë e kriterit në fjalë). 

 

II. Argumentimi i specifikimeve teknike 

Shënim: Përcaktoni specifikimet teknike, për mallrat objekt prokurimi, të cilat duhet të 

përshkruajnë minimumin ose tërësinë e elementeve më të rëndësishme përbërëse, që garantojnë 

cilësinë e kërkuar, dhe që i vlerëson mallrat si të pranueshme për funksionet e kërkuara, në 

përputhje me parashikimet e nenit 4, pika 38/b dhe nenit 36,  të LPP, si dhe nenit 40, pika 2, të 

VKM nr.285, datë 19.05.2021 “Për miratimin e rregullave të prokurimit publik”, duke 

argumentuar çdo kërkesë funksionale ose performance, apo/dhe  çdo standard të kërkuar,  ku 

çdo referencë duhet të shoqërohet nga fjalët “ose ekuivalenti i tij/saj”. 

Kujdes:Në specifikimet teknike, nëse nuk e justifikon objekti i kontratës, nuk duhet të përmendet 

asnjë markë prodhimi ose burim specifik apo proces i veçantë, që karakterizon produktet ose 

shërbimet e ofruara nga një operator ekonomik specifik apo asnjë markë tregtare, patentë, tipi 

ose origjinë apo prodhim specifik, me qëllim favorizimin ose eliminimin e disa sipërmarrjeve ose 

produkteve. Një gjë e tillë lejohet vetëm në raste përjashtimore kur nuk ekziston një mënyrë e 

mjaftueshme, e saktë apo e kuptueshme e përshkrimit të objektit të kontratës, sipas pikës 3  të 

nenit 36, të LPP. Referime të tilla duhet të shoqërohen nga fjalët “ose ekuivalente”. 

 

 

Komisioni i hartimit te specifikimeve dhe kritereve per kualifikim 

 

 

 

 


